2.4 PRESTASI CALON BAHAGIAN B

2.41

24.2

Bahasa Melayu 1103/1

Prestasi Keseluruhan

Sebahagian besar calon dapat menjawab tugasan dengan baik. Calon
dapat menyampaikan, menghuraikan dan mengolah idea dengan
jelas. Calon juga berjaya membuktikan kemampuan dan kebolehan
menghasilkan karangan yang panjangnya antara 350 hingga 500
patah perkataan. Calon juga dapat mengemukakan contoh yang
sesuai. Hal ini menunjukkan bahawa calon mempunyai pengetahuan
yang luas berkaitan dengan tugasan soalan.

PRESTASI MENGIKUT KUMPULAN CALON
Kumpulan Prestasi Tinggi

Calon menjawab tugasan. Calon mampu menghuraikan idea dengan
jelas dan matang, disertakan dengan contoh yang sesuai. Calon
menggunakan pelbagai jenis ayat yang gramatis dan kosa kata yang
luas serta tepat. Gaya bahasa yang digunakan juga menarik daripada
aspek keindahan bahasa, di samping penggunaan ungkapan yang
menarik untuk mengukuhkan huraian idea. Penggunaan unsur bahasa
bervariasi serta laras bahasa sesuai dengan tugasan. Penggunaan
tanda baca tepat dan sesuai serta kesalahan bahasa minimum.
Pengolahan sangat menarik dan berkesan. Pemerengganan karangan
juga sesuai.

Kumpulan Prestasi Sederhana

Calon masih menjawab tugasan. Huraian idea calon masih jelas
disertakan dengan contoh yang masih sesuai. Calon menggunakan
ayat yang masih gramatis dan kosa kata umum. Gaya bahasa yang
digunakan daripada aspek keindahan bahasa masih menarik,
di samping penggunaan ungkapan masih berkesan. Laras bahasa yang
digunakan masih sesuai dengan kehendak tugasan. Penggunaan
tanda baca masih tepat dan sesuai serta kesalahan bahasa minimum.
Pengolahan masih menarik sementara pemerengganan masih sesuai.

8 Kupasan Mutu Jawapan SPM 2025



Contoh Jawapan Calon Prestasi Tinggi

Pada bahagian pengenalan, calon dapat memahami tugasan soalan iaitu
menghuraikan faktor-faktor berlakunya kes remaja lari dari rumah kecuali faktor yang
dinyatakan dalam petikan iaitu ingin mencari kebebasan.

Pada bahagian huraian idea, calon menjawab tugasan iaitu menghuraikan faktor-
faktor berlakunya kes remaja lari dari rumah kecuali faktor yang dinyatakan dalam
petikan iaitu ingin mencari kebebasan.

Calon menggunakan pelbagai jenis ayat yang gramatis. Contohnya, “Perkara ini
sangat membimbangkan masyarakat seluruh jagatraya khususnya ibu bapa.
Oleh itu, pelbagai pihak perlulah mengambil insiatif dalam mencegah hal ini sebelum
menjadi duri dalam daging.”

Kosa kata yang digunakan juga luas dan tepat. Gaya bahasa yang digunakan menarik
daripada aspek keindahan bahasa dan penggunaan ungkapan menarik yang tepat,
contohnya, membimbangkan masyarakat seluruh jagatraya. Penggunaan peribahasa
yang tepat, contohnya, sebelum menjadi duri dalam daging dan persis melentur buluh
biarlah dari rebungnya. Penggunaan unsur bahasa bervariasi manakala laras bahasa
sesuai dengan tugasan. Penggunaan tanda baca juga tepat.

Pengolahan calon juga sangat menarik dan berkesan. Calon menggunakan
pemerengganan yang seimbang dan lengkap dari segi perenggan pengenalan,
perenggan idea dan perenggan penutup.

Pada bahagian penutup, calon berupaya menulis kesimpulan yang mantap dengan

merumuskan faktor remaja lari dari rumah. Selain itu, calon mengukuhkan kesimpulan
dengan memberikan cadangan dan harapan berkaitan isu yang dibincangkan.

Contoh Jawapan Calon Prestasi Tinggi

Pada bahagian pengenalan, calon dapat menjawab tugasan berkaitan kesan-kesan
negatif kebanjiran barangan tiruan kepada pengguna dan negara.

Pada bahagian huraian idea, calon menjawab tugasan iaitu menghuraikan kesan-
kesan negatif kebanjiran barangan tiruan kepada pengguna dan negara.

Calon menggunakan pelbagai jenis ayat yang gramatis seperti “Hal ini juga dikatakan
demikian kerana barangan tiruan seperti barangan elektronik tidak boleh digunakan
untuk jangka masa panjang akibat menggunakan komponen yang tidak berkualiti”.

Kosa kata yang digunakan juga luas dan tepat. Gaya bahasa yang digunakan menarik
dari aspek keindahan bahasa dan penggunaan ungkapan menarik yang tepat,
contohnya, “Hal ini juga agar Malaysia mampu memajukan negara setaraf dengan
negara lain seperti Jepun. Senario ini menggambarkan pepatah Melayu iaitu duduk
sama rendah, berdiri sama tinggr’.

Penggunaan unsur bahasa bervariasi manakala laras bahasa sesuai dengan tugasan.
Penggunaan tanda baca juga tepat. Pengolahan calon juga menarik dan berkesan.
Calon menggunakan pemerengganan yang seimbang dan lengkap dengan
perenggan pengenalan, perenggan idea dan perenggan penutup.

Pada bahagian penutup, calon menulis kesimpulan yang mantap dengan
menyatakan harapan agar Malaysia dapat mengatasi kesan-kesan negatif kebanjiran
barangan tiruan kepada pengguna dan negara.

Contoh Jawapan Calon Prestasi Sederhana

Soalan 4

Berdasarkan kajian yang dilakukan oleh Kementerian Belia dan Sukan, hanya 40 peratus
daripada jumlah penduduk negara ini yang mengamalkan gaya hidup sihat, iaitu
membudayakan sukan dalam kehidupan. Peratusan ini masih rendah berbanding
dengan pelibatan rakyat di negara maju walhal amalan bersukan ini dapat
menghindarkan pelbagai masalah kesihatan. Kesibukan bekerja dikatakan salah satu
punca rakyat Malaysia tidak membudayakan amalan bersukan.

Sumber : Dewan Budaya, Bil.6 / 2018

Huraikan punca yang dinyatakan dalam petikan berserta punca-punca lain rakyat
Malaysia kurang membudayakan amalan tersebut.

Calon dikehendaki menghuraikan punca yang terdapat dalam petikan berserta punca-
punca lain rakyat Malaysia tidak membudayakan amalan bersukan iaitu kesibukan
bekerja dan idea-idea yang lain.

Contoh Jawapan Calon Prestasi Tinggi

Suka sampel ini?

Kertas Sebenar SPM 2025

8 subjek + kupasan mutu jawapan

 BM Kertas 1 & 2, Bl Kertas 2 + Speaking, Sejarah Kertas 2 + SPMU

« Matematik, Matematik Tambahan, Fizik Kertas 1 & 2, Kimia Kertas 2,
Bahasa Cina Kertas 1 & 2

» Bonus: Sains Kertas 1 & 2, Sejarah Kertas 1 + jawapan, cadangan jawapan
Matematik Kertas 2, Kimia Kertas 3 + skema, Pendidikan Islam Kertas 1,
SPMU 2026 BM & Sejarah

RM34.90

BELI SEKARANG >

nightmew.com/p/kertas-sebenar-spm - FPX online banking - download serta-merta

